
Shri Bala Stotram 4

ஶ்ரீபா³லாஸ்தோத்ரம் 4

வேலாதிலங்க்⁴ய கருணே ! விபு³தே⁴ந்த்³ரவந்த்³யே
லீலாவிநிர்மிதசராசரஹ்ரு’ந்நிவாஸே ।

மாலாகிரீடமணிகுண்ட³லமண்டி³தாங்கே³
பா³லாம்பி³கே ! மயி நிதே⁴ஹி க்ரு’பாகடாக்ஷம் ॥ 1॥

கஞ்ஜாஸநாதி³ மணிமஞ்ஜுகிரீடகோடி
ப்ரத்யுப்தரத்நருசிரஞ்ஜிதபாத³பத்³மே ।

மஞ்ஜீரமஞ்ஜுளவிநிர்ஜிதஹம்ஸநாதே³
பா³லாம்பி³கே மயி நிதே⁴ஹி க்ரு’பாகடாக்ஷம் ॥ 2॥

ப்ராலேயபா⁴நுகலிகாகலிதாதிரம்யே
பாதா³க்³ரஜாவலிவிநிர்ஜிதமௌக்திகாபே⁴ ।

ப்ராணேஶ்வரி ! ப்ரத²மலோகபதே ! ப்ரஜாநாம்
பா³லாம்பி³கே ! மயி நிதே⁴ஹி க்ரு’பாகடாக்ஷம் ॥ 3॥

ஜங்கா⁴தி³பி⁴ர்விஜிதசித்தஜதூணீபா⁴கே³
ரம்பா⁴தி³மார்த³வகரீந்த்³ரகரோருயுக்³மே ।

ஶம்பாஶதாதி⁴கஸமுஜ்ஜ்வலசேலலீலே !

பா³லாம்பி³கே! மயி நிதே⁴ஹி க்ரு’பாகடாக்ஷம் ॥ 4॥
மாணிக்யமௌக்திகவிநிர்மிதமேக²லாட்⁴யே

மாயாவிலக்³நவிலஸந்மணிபட்டப³ந்தே⁴ ।
லோலம்ப³ராஜிவிலஸந்நவரோமஜாலே

பா³லாம்பி³கே ! மயி நிதே⁴ஹி க்ரு’பாகடாக்ஷம் ॥ 5॥
ந்யக்³ரோத⁴பல்லவதலோத³ரநிம்நநாபே⁴

நிர்தூ⁴தஹாரவிலஸத்குசசக்ரவாகே ।
நிஷ்காதி³மஞ்ஜுமணிபூ⁴ஷணபூ⁴ஷிதாங்கே³
பா³லாம்பி³கே! மயி நிதே⁴ஹி க்ரு’பாகடாக்ஷம் ॥ 6॥

கந்த³ர்பசாபமத³ப⁴ங்க³க்ரு’தாதிரம்யே
ப்⁴ரூவல்லரீவிவித⁴சேஷ்டிதரம்யமாநே ।

கந்த³ர்பஸோத³ரஸமாக்ரு’திபா⁴லதே³ஶே
பா³லாம்பி³கே ! மயி நிதே⁴ஹி க்ரு’பாகடாக்ஷம் ॥ 7॥

முக்தாவளீவிலஸதூ³ர்மிதகும்பு³கண்டே²

மந்த³ஸ்மிதாநநவிநிர்மிதசந்த்³ரபி³ம்பே³ ।
ப⁴க்தேஷ்டதா³நநிரதாம்ரு’தபூர்ணத்³ரு’ஷ்டே

பா³லாம்பி³கே ! மயி நிதே⁴ஹி க்ரு’பாகடாக்ஷம் ॥ 8॥
கர்ணாவலம்பி³மணிகுண்ட³லக³ண்ட³பா⁴கே³
கர்ணாந்ததீ³ர்க⁴நவநீரஜபத்ரநேத்ரே ।

ஸ்வர்ணாயகாதி³கு³ணமௌக்திகஶோபி⁴நாஸே
பா³லாம்பி³கே ! மயி நிதே⁴ஹி க்ரு’பாகடாக்ஷம் ॥ 9॥

லோலம்ப³ராஜிலலிதாலகஜாலஶோபே⁴
மல்லீநவீநகலிகாநவகுந்த³ஜாலே ।

பா⁴லேந்து³மஞ்ஜுளகிரீடவிராஜமாநே
பா³லாம்பி³கே ! மயி நிதே⁴ஹி க்ரு’பாகடாக்ஷம் ॥ 10॥

பா³லாம்பி³கே ! மஹாராஜ்ஞி வித்³யா(வைத்³ய)நாத²ப்ரியேஶ்வரி ! ।
பாஹி மாமம்ப³! க்ரு’பயா த்வத்பாத³ம் ஶரணம் க³த:॥ 11॥
இதி ஶ்ரீபா³லாஸ்தோத்ரம் (4)ஸம்பூர்ணம் ।

